
Corff Llywodraethol - Governing Body Agendum 9

Cynniq Aelod Preifat — Cyfnod swydd Cyngor Ardal Weinidogaeth/Cyngor Plwyf Eglwysiq

Cynnig 1
Ym Mhennod IV C (Rheoliadau) MEWNOSODER Rheoliad 13.4 newydd fel a ganlyn
13.4 O ganlyniad i'r Cwrdd Festri Blynyddol yn 2026:

13.4.1 bydd yr aelodau etholedig yn cael eu hethol am gyfnod o dair blynedd gydag un rhan o dair
o'r aelodau etholedig yn cael eu hethol bob blwyddyn, oni bai bod y Cwrdd Festri wedi pasio
penderfyniad yn unol & Rheoliad 13.4.3.

13.4.2 yng Nghwrdd Festri Blynyddol 2026 bydd nifer llawn yr aelodau etholedig fel y'u pennir yn
unol & Rheoliad 13.2 yn cael eu hethol. Yna bydd y rhai a etholwyd neu rywun ar eu rhan yn bwrw
coelbren i benderfynu pa draean o'r aelodau etholedig a fydd yn gwasanaethu am gyfnod o dair
blynedd, pa aelodau a fydd yn gwasanaethu am gyfnod o ddwy flynedd a pha aelodau a fydd yn
gwasanaethu am gyfnod o flwyddyn.

13.4.3 Gall Cwrdd Festri benderfynu na fydd Rheoliad 13.4.1 yn berthnasol i'r plwyf (yn yr achos
hwnnw bydd pob aelod etholedig yn parhau i gael ei ethol yn flynyddol) ond ni fydd hyn yn byrhau
cyfnod swydd unrhyw aelod a etholwyd mewn Cwrdd Festri Blynyddol blaenorol.

13.4.4 Gall Cwrdd Festri drwy benderfyniad pellach ddiddymu penderfyniad a basiwyd o dan
Reoliad 13.4.3. Dan amgylchiadau o'r fath bydd rheoliad 13.4.2 yn berthnasol i'r etholiad dilynol.

13.4.5 Anfonir copi o unrhyw benderfyniad a basiwyd neu a ddiddymwyd o dan Reoliad 13.4.3 a
13.4.4 at yr Archddiacon a Chofrestrydd yr Esgobaeth.

Memorandwm Esboniadol

Gall newid aelodaeth etholedig gyflawn Cyngor Ardal Weinidogaeth bob blwyddyn lesteirio
ymdeimlad o barhad ac o dyfu parhaus, ac mae'n gwastraffu llawer o'r hyfforddiant y mae'n rhaid i
ymddiriedolwyr ymgymryd ag ef dim ond i wasanaethu am un flwyddyn.

Byddai'r drafft arfaethedig yn gwneud y cyfnod diofyn ar gyfer aelod etholedig o'r Cyngor Ardal
Weinidogaeth yn dair blynedd, gyda thraean o'r aelodau etholedig yn cael eu hethol bob blwyddyn
(yn union fel y Corff LIlywodraethol, er enghraifft).

Byddai'r drafft arfaethedig, fodd bynnag, yn caniatau i Ardal Weinidogaeth benderfynu mewn
Cwrdd Festri i barhau a'r arfer presennol o ethol pob aelod bob blwyddyn. Bydd hyn yn caniatau i
bob Ardal Weinidogaeth ddewis cyfnod swydd sy'n gweddu i'w hamgylchiadau penodol.



Cvynnig 2 — Dim ond i'w gynnig os nad yw'r cynnig cyntaf yn cael ei basio

Ym Mhennod IV C (Rheoliadau) MEWNOSODER Rheoliad 13.4 newydd fel a ganlyn

13.4 Gall Cwrdd Festri basio penderfyniad y bydd yr aelodau etholedig yn cael eu hethol am
gyfnod o dair blynedd gyda thraean o'r aelodau etholedig yn cael eu hethol bob blwyddyn, yn
hytrach na bod yr holl aelodau etholedig yn cael eu hethol am gyfnod o flwyddyn. Os caiff y cyfryw
gynnig ei basio:

13.4.1 yn y Cwrdd Festri Blynyddol cyntaf ar 6l pasio penderfyniad o dan Reoliad 13.4, bydd nifer
llawn yr aelodau etholedig fel y'u pennir yn unol & Rheoliad 13.2 yn cael eu hethol. Yna bydd y rhai
a etholwyd neu rywun ar eu rhan yn bwrw coelbren i benderfynu pa draean o'r aelodau etholedig a
fydd yn gwasanaethu am gyfnod o dair blynedd, pa aelodau a fydd yn gwasanaethu am gyfnod o
ddwy flynedd a pha aelodau a fydd yn gwasanaethu am gyfnod o flwyddyn.

13.4.3 Gall Cwrdd Festri drwy benderfyniad pellach ddiddymu penderfyniad a basiwyd o dan
Reoliad 13.4, ond ni fydd hyn yn byrhau cyfnod swydd unrhyw aelod a etholwyd mewn Cwrdd
Festri Blynyddol blaenorol.

13.4.4 Anfonir copi o unrhyw benderfyniad a basiwyd neu a ddiddymwyd o dan Reoliad 13.4 neu
13.4.3 at yr Archddiacon a Chofrestrydd yr Esgobaeth.

Memorandwm Esboniadol

Dim ond os na chaiff y cynnig cyntaf uchod ei basio y cyflwynir yr ail gynnig hwn. Byddai'r cynnig
hwn yn cadw'r cyfnod diofyn presennol ar gyfer aelod etholedig o'r Cyngor Ardal Weinidogaeth
(blwyddyn) ond byddai'n caniatau i’r Ardal Weinidogaeth ddewis cyfnod o 3 blynedd yn lle hynny.
Yn y bén, mae'n creu system 'optio i mewn' yn hytrach na system ‘optio allan’.

Byddai'r drafft arfaethedig yn gwneud y cyfnod diofyn ar gyfer aelod etholedig o'r Cyngor Ardal
Weinidogaeth yn dair blynedd, gyda thraean o'r aelodau etholedig yn cael eu hethol bob blwyddyn
(yn union fel y Corff Llywodraethol, er enghraifft).

